
Enantiophanis. Lib. 41. in fine tit. 1. seu lib., 50,
tit. 1. cap. ult. dicitur: Si ancilla praegnans venierit,
aut legata sit, aut usucapta, eius fiet partus, cuius est
ea, cum pareret, non cuius tunc fuisset, cum conci-
peret. Lege lib. 40. tit. 5. dig. 41. them. 4. seu lib. 48.
tit. 4. cap. 41. et lib. 3. Cod. tit. 32. const. 1. et 7.

2) nisi et de hoc nominatim] Observa et ex
hoc loco, fructus ante litem contestatam a re separatos
quasi aliam rem esse, et opus esse eorum nomine spe-
ciali actione, sicut et ipsius rei nomine, non etiam si
post litem contestatam percepti sint. Litis enim conte-
statio omnia tacite complecti videtur, quae post eam
accidunt: adeo, ut officio quoque iudicis peti dicantur:
neque eorum nomine propria actio comparata est. Ideo
enim, licet iudex de his nominatim non pronuntiaverit,
petitori non pereunt, ut Iib. 15. tit. 1. cap. 35. them. 2.
Itaque nisi eos ab initio petierit, rursus eorum nomine
agit, et libellum dat.

Est et alia in rem actio, in qua etsi quis de partu
ante moram agere velit, non potest. Et quaere lib. 44.
tit. 2. cap. ult. et ibi Antiqui adnotationem. Idemque
est de fructibus.

XI. Idem.

administrabat, pluribus pecuniam foeneravit 2): et

cum ea esset consuetudo, ut qui praestituta die usu- 2+ XXI1.

ras non inferret, graviores praestaret, quidam cessa-
verunt in solvendis usuris, quidam plus intulerunt:
ex emnibus tamen collectum est id omne, quod a sin-
gulis inferri debebat. Si quidem administrator usuras
stipulatus sit, nihil amplius praestat civitati, quam
quod ex consuetudine exigitur, etiamsi omnia nomina
idonea non sint. Quodsi servus civitatis stipulatus
sit, licet, ipso iure usurae civitati debeantur, tamen
pro deperditis nominibus maiores usurae compen-
santur, nisi sit parata civitas, universorum mnominum
fortunam suscipere. Eadem fere et in tutoribus3)
dicimus,

I) qui res ad civitatem pertinentes] Gaius
Seius cum pecunias civitatis administraret, Primo, Se-
cundo, Tertio et Quarto ducenta foeneravit, et a sin-
gulis usuras semisses stipulatus est ex more civitatis.
Erat et alia consuetudo in ea civitate, quae ab iis, qui
in usuris solvendis cessabant, nummos puta duos exige-
bat. Quibus ita peractis, Primus quidem et Secundus
usurarum nomine nummos sex praestiterunt. Tertius
autem et Quartus in eis praestandis cessarunt. Quare
civitatis administrator secundum morem civitatis petiit
ab eis poenae nomine nummos duos, quos solverunt
ignorantes, ceteros debitores totius debiti usuras, id
est, sex nummos solyisse. Quaeritur, an nummi duo
lucro civitatis cedere debeant, an administrator eos re-
tineat. Audi enim defensiones civitatis et administra-
toris. Dicebat civitas, hos duos nummos ex more sibi
praestari ab his, qui in solvendis usuris cessarent: hos
autem secundum morem civitatis administratorem ac-
cepisse. Administrator autem contendebat, se ex con-
suetadine nummos duos poenae nomine accipere: in
proposito autem hos debitores sex nummos debuisse
ducentorum nomine: duos autem ex his ultro solvisse
nummos sex: his autem solutis satisfactum esse ecivi-
tati, ideoque non esse, cur poenam peteret. Praeterea
si per obreptionem poenam a Tertio et Quarto civitas
posset petere, duos inquam nummos, paulo post errore
cognito Seius condictione conveniretur, His ab utra-
que parte allegatis, administratoris causa justior visa
est. Ipse igitur duos nummos retinet, licet quidam de-
bitores facuitatibus lapsi sint, neque inopia eorum ad-
ministratori imputatur. Si tamen servus civitatis usu-

ras stipulatus sit, et nummos duos petierit, tunc civitati
haec acquiruntur. Verum si quidam ex debitoribus fa-
cultatibus lapsi sint, et velit civitas propter inopiam
eorum ceteris debiti onus imponere, tunc necesse habet
in partem pro inopibus debitoribus ea 1mputare. Ea-
dem et in tutoribus dicimus. Scimus enim, si pupillus
tres habeat tutores, posse eum, adversus quem voluent,
agere et quod sibi debetur, persequi. Itaque si adver-
sus 'lhquem ex tutoribus egerit, neque ei propter in-
opiam eius, cum quo experltur, satisfactum sit, sed
viginti fortasse tantum ab eo consecutus sit, si agat
residui nomine adversus eum, qui solvendo sxt viginti
nummos, quos accepit, necesse habet compensare.

Innominati. De debitoribus civitatum et petitione
sortis et usurarum pulcrum ius extat lib. 11. Codicis,
tit. 33. const. 2.

2) pluribus pecuniam foeneravit] Secun-
dum formam plurium reorum promittendi, ut depre-
hendet, qui ad Antiquum attenderit. Aut etiam dici
potest hoc privilegium habuisse civitatem, ut citra spe-
ciem reorum promittendi idoneis onus debiti pro inopi-
bus imponere posset.

Pecuniam civitatis foenerat, qui praepositus est de-
creto Praesidis: et ideo cautmnem non praestat, ut
lib. 50. tit. 8. dig. 9. them. 2, Nota necessarium, eum,
qui alicuius negotia gerit, si usuras stipulatus aliquid
amplius exegerlt hoc ipsum habere, quod indebiti con-
dictione teneatur. Si verwv servus, qui domini sui ne-
gotia gerebat, stipulatus sit, dominus, sicut et ipse
tenetur.

3) eadem fere et in tutoribus] Ait fere, quo-
niam in hoc digesto tutores exaequavit civitati. Quo-
modo ¢ ut defecta nomina imputet, et nomina agnoscat,
aut reprobet secundum consuetudinem, ut initio” capitis
dixit. Lex non eadem omnino ait de tutoribus. Nam
forte eius tantum civitatis privilegium erat,

Lege 1ib. 37. tit. 7. cap. 7. them. 7. quo dicitur: Si
tutor pecuniam papillarem suo nomine foeneravit, nsu-
ras, quas percepit, praestare cogitur, si puplllus cete-
rorum nominum periculum agnoscat. Et elusdem tit.
cap. 16. quo dicitur: Sive suo, sive pupilli nomine pe-
cuniam pupillarem tutor crediderit, et tutelae adversus
tutores agatur, electio datur iuveni, ut nomina aut in
totum agnoscat, aut omnia reprobet. Et them. 15,
cap. 39. eiusdem tituli, quo dicitur: Si tutor neglexerit
nomina exigere, periculo subiacet. Et si maiores usu-
ras acceperit, easdem solvit, nulla debitorum compen-
saticne facta. Actiones tamen debitorum ei praestantur.

Nota, si tutor stipulatus sit, et ultra, quam pro rata
deberetur, exegerit, ipsum hoc lucrari: si vero servus
pupillorum, jipso eum iure eis acquirere, et quod
amplius exegit, ipsis deberi.

Hoc est, si non exegerit tam idonea, quam de-
fecta nomma, sed defecta in se receperit: tune enim
non imputat in sortem duorum nummorum periculum.

Innominati. De tutoribus dictum est lib. 26. tit. 7.
dig. 7. them. 7. seu lib. 37. tit. 7. cap. 7. them. 7. et
dlg 16. seu dicti tit. cap. 16. et huius tit. dig. 44.

XII. Idem. Qui mutuam pecuniam acceperat !)
sub usuris levioribus diversis solutionibus inferendis,
graviores promiserat, si non die statuta solverit: hoc
adiecto, ut idem obtineret in sequentibus solutioni-
bus. Si in prima solutione cessaverit, eius duntaxat 2)
usuras graviores praestat, nec vero sequentium solu-
tionum: nam singularum solutionum tempus expe-
ctamus.

I) qui mutuam pecuniam acceperat] Septi-
cius quidam mutuam pecuniam Seiae cuidam dederat,

apud Fabr.

et sextantes usuras ab ea sibi stipulatus est. Subiecit
autem, ut si suo tempore usurae solutae non essent,
trientes praestarentur intra duos menses: et si neque

‘hae intra duos menses solutae essent, quincunces prae-

starentur: si neque hae sua die solutae essent, ut se-
misses praestarentur. Paulus ait, eiusmodi usurarum
stipulationem non esse uniformem, neque ex prima moera
usuras semisses deberi: sed quoniam plures conditiones
sunt, et stipulatio diversas usurarum praestationes con-
tinet, usurae eius conditionis, quae defecit, spectandae
sunt: ut liceat debitori, qui leviores usuras prius solvit,
evitare, ne graviorum usurarum nomine conveniatur.

Speciem ita quoque finge. Quidam nummos trecen-
tos crediderat, et usurarum nomine nummos gquatuor
stipulatus erat. Convenerat autem, ut mense Septembri
centum solverentur, et Novembri centum, et sequenti
mense centum: ac nisi centum mense Septembri solve-
rentur, ut usurae semisses praestarentur. Praeterea
hoc adiecerat, ut eadem obtinerent et in sequentibus
solutionibus. Exierat mensis September., Mense autem
Novembri solvit, quae mense Septembri et Novembri
solvi debebant. Priorum centum nomine usurae semis-
ses petentur, nec vero secundorum. Nam quod dictum
est, ut eadem obtinerent et in sequentibus solutionibus,
hoc significat, si scilicet et in his mora facta sit.

Lege dig. 17. His autem, quae hoc loco dicuntur,
congruit et dig. 4l. tit. 1. lib. 12. et lege ibi adnota-
tionem.

2) eius duntaxat] In dig. 8. tit. 7. lib. 13. seu
lib. 25. tit. 1. cap. 8. them. 4. dicitur: Si convenerit, ut
tribus annis debitum exsolveretur, et nisi sua die pe-
cunia soluta esset, distrahere pignus liceret: creditor
expectat, donec tres dies solutionis venerint: etiamsi
debitor in mora sit primae pensionis solvendae, vel
partem solvit: nisi ita convenerit, si qua pecunia sua
die soluta non erit. In digesto autem 140, tit. 1. lib. 45.
seu lib. 43. tit. 1. cap. 140. them. 2. dicitur: Si tribus
annis tot mihi dari stipulatus sim, tres quantitates sunt,
et tres stipulationes. Et dig. 135. eiusdem tit. dicitar:
Si ita promisero, centum tibi dabo, qua die a me pe-
tieris, et eorum usuras in dies triginta, usurae ex die
stipulationis cedunt, nisi aliud manifeste actum sit. Ea
autem solvere debeo ex die stipulationis. Simile dig. 48.
eiusdem tit. et lib. 35. tit. 1. dig. 85. seu lib. 44. tit. 19.
cap. 85.

Non recte, ut opinor, Non enim solutio tribus pen-
sionibus annuis ex necessitate dividi videtur, sed ex vo-
luntate debitoris pendere, ut debitum per partes sol-
vat: idque ex eo probari puto, quod convenerit, ut, si
sua die debitum non solveretur, pignus vendi posset.
Nam si prima pensione praeterita pignus venisset, me-
rito debitor queri posset, quod placuerit, ut non aliter
pignus veniret, quam si tota pecunia non exsolveretur.
Pecuniae autem totius solutioni triennium praestitutum
erat, ideoque creditor triennium expectat.

XIII. Scaev. Qui promisit ) usuras semisses, et
per longum tempus2) minores praestitit, exceptio-
nem habet, si semisses ab eo petantur: nisi in sol-
vendis solitis usuris moram fecerit.

Actione mandati3) vel negotiorum gestorum pro
pecunia otiosa usurae non petuntur, si dominus in
arca eam habere solitus erat.

1) qui promisit] Quidam sub usuris semissibus
mutuam pecuniam acceperat, et per longum tempus
minores, quam promissae erant, praestiterat ereditori,
puta trientes, nulla mora facta, sed creditore ulire;.

«) Fabr. in marg. addit Znegwonoic. 22) Fabr. vosufoly hic et postea. y) Fabr. in marg. addit x)f, Quod necessa-

rium non est.

z) Fabr. in marg. addit 2y vgioly &navrois 160,

BASILICORUM LIBER XXIIL TIT. 1II.

quod offerebatur, accipiente. Quibus factis creditor de-
cessit, Heres eius usuras semisses a debitore petere
volebat. Quaerebatur, an recte peteret. Et Scaevola
ait, exceptione eum submoveri, si revera debitor, ut
proponitur, minores usuras per longum tempus defuncto
praestiterit, mora nulla facta.

2) et per longum tempus] Sicut in debitore
capite 6. longum tempus desideratur, ut is laedatur,
ita in hoc capite longum tempus exigitur, ut iuvetur
et gravioribus usuris liberetur. Nota, usuras a tem-
pore minui et constitui, ut cap. 6. et 54.

Stephani, Si minores usuras praestiterit, cum con-
ventus in praestandis maioribus sive semissibus moram
fecisset, non quod creditor ultro minores acciperet,
sed quod debitor maiores non praestaret.

Ad idem. Si velis, ita dicas, nisi in solvendis ex
consuetudine usuris moram fecerit, id est, nisi et in
minoribns quoque, quas praestabat, moram fecerit : alio-
quin usuras praestabit, quas praestare consueverat, non
semisses. Semisses enim ex pacto debentur: minores
autem citra pactum longo tempore solutae merito ex
consuetudine debentur.

3) actione mandati] Negotiorum gestor vel
procurator ideo, quod pecunias domini non foeneravit,
usuras non praestat: nisi dominus solitus esset pecu-
niam sunam foenori dare. Lege lib. 17. tit. 1. dig. 10,
them. 2. seu lib. 14. tit. 1. cap. 10. them, 2.

Indistincte ait lib. 3. tit. 5. dig. 31. them. 3. seu 1ib. 17.
tit. 1. cap. 31. negotiorum gestorem pecuniae, quae super-
est deductis necessariis sumtibus, usuras praestare. Et
dig. 10. tit. 1. Lib. 17. seu lib. 14. tit. 1. cap. 10. ait, pro-
curatorem, qui pecuniam meam habet, usuras praestare
ex mora, aut si eam in usum suum converterit, aut
foenori dederit. Nota, neque actione mandati, neque
actione negotiorum gestorum wusuras pecuniarum peti,
nisi dominus principalis eas sub usuris credere consue-
visset. Quaere et lib. 37. tit. 11. cap. 2.

XIV. Paul. Post moram?!) partus quoque ancil-
lae legatae praestatur. Sive hereditatem?), sive an-
cillam post mortem suam restituere3) sine reditu?)
quis iussus sit, partus ancillae testamento denomina-
tae vel ancillarum hereditariarum vivo eo editi 5) Ie-
gato non continentur, licet testator solum reditum
exceperit.

1) post moram] Ancilla per fideicommissum ali-
cui relicta erat., Cum heres in ea praestanda moram
fecisset, apud eum ancilla peperit. Paulus ait, ancil-
lam et partum eius restitui.

Nam si fideicommissarius in rem egerit, partum
etiam ante moram editum restituit, si purum esset le-
gatum,

Innominati. De fructibus et partibus et acquisitio-
nibus ancillarum legatarum lege thema ult. dig. 39. et
lib. 30. dig. 21. 39. 84. them. 10. et cap. 91. them. ult. et
lib. 31. dig. 38. et lib. 41. tit. 1. dig. 40. et lib. 6. Codicis
tit. 47. const. 4.

2) sive hereditatem] Quidam heredem suum
institutum rogavit, ut post mortem suam hereditatem
Primo cuidam restitueret exceptis reditibus eius. Qui-
bus factis testator decessit. Herede autem adhuc su-
perstite ancillae hereditariae partus ediderunt. Quae-
situm est, an etiam partus fideicommissario restituendi
essent. Quod autem dubitationem moverat, hoc erat.
Testator enim heredem rogaverat, ut hereditatem sine
reditibus restitueret, Quoniam igitur partus in fructu
non est, quaeritur, an partus etiam fideicommissario re-

@) Fabr. hic rursus habet ypdvor, aa) Fabr, in marg. emendat guyygioeoms.

stituendus sit, quod partus exceptione reditus non con-
tineatur? Et Paulus ait, heredem non cogi, fructus vive
eo perceptos aut partas editos fideicommissario resti-
tuere: neque enim fideicommisso continentar. Deinde
Paulus refert, Neratium in simili casu idem respon-
disse. Nam si quis, inquit, rogatus sit ancillam alicui
restituere, et ancilla medio tempore, cum adhuc apud
non debet partus una
cum ancilla restitui: nisi post moram heredis editus
sit. Subiicit autem Paulus rationem. Licet enim Ne-
ratius, inquit, responderit de ancilla specialiter relicta,
tamen idem est, sive hereditas, in qua ancilla esset,
sive specialiter ancilla alicui relicta sit, In summa, si
testator ita dixerit, restitue hereditatem, partus non
restituitur, ut jam antea dig. 3. Papianus dixit. Si
vero dixerit, sine reditu, 1u15us partus non restituitur,
ut hoc digesto significatur. Scis autem, partum resti-
tui, cum “testator dixerit, restituas, si quid supererit,
ut ait Papianus in eodem digesto. Nota differentiam.

3) restituere] Restitutionis verbum plura signi-
ficat, et unaquaeque significatio suam habet dlﬂ'eren-
tiam. Ecce hoc loco, ubi fideicommissum significat,
non efficit, ut et partus sequatur. Libro autem 2. tit. 2,
cap. 22. et tit. 3. cap. 173. them. 2. ubi veteris posses-
sionis repetitionem significat, efficit, ut et partus, et
fructus, et aliud quodlibet contineatur.

4) sine reditu] Sine reditu dicitur propter ea,
quae dicta sunt et adnotata dig. 38, them, 2.

Quamyvis adiectum non sit, sine reditu, tamen ne
sic quoque fructus aut partus restituuntur: nisi heres
moram fecerit in solutione, aut testator ea quoque re-
stitui nominatim iusserit, ut lib. 44. tit. 3. cap. 83. et
lib. 2. tit. 2. ecap. 22. et ibi adnotatic, et lib. 35. tit. 11.
cap. 19. et 22. them. 3.

5) vivo eo editi] 1d est, priusquam heres mo-
riatur. Idem est, et si post mortem heredis, priusquam
mora fieret, ancilla pepererit: neque enim hic partus
fideicommissario Testituitur, ut thema sequens Neratii
significat, et ut in superiore themate iam dixit Paulus.
Quaere cap. 3. them. 2. et lib. 35. tit. 11. cap. 22. them. 3.
totum, et lib. 5. tit. 3. dig. 51. in fine. Quaere lib. 44.
tit. 2. cap, ult. in quo agitur tam de legato, quam de
restitutione. Nota, hoc loco etiam partum ancillae eam
non sequi, neque esse accessionem eius, sed diversam
ab ea rem esse, Lege et cap. 8 et 10. et ibi adnota-
tionem. Post moram autem partus ancillam sequitur,
ut superiore capite dictum est.

Nota etiam ex hoc loco, strictis actionibus usuras
non peti, ut constat ex Indice dicente: In condictio-
nem per se usurae non veniunt, cum stricta actio sit,
nisi stipulatio interposita sit. l.ege et sequens caput,
et lib. 47, tit. 1. cap. 22. Excipias actionem ex testa-
mento. Lege enim cap. 3. thema ultimum, et ibi adno-
tationem.

XV. Idem. Fructuum, gqui post litem contesta-
tam ) restituendi sunt, et eorum, qui ante litem
contestatam a bonae fidei possessore, usurac nen
praestantur.

1) fructuum, qui postlitem contestatam]
Si in rem actio specialis moveatur, fructus quidem rei
post litem contestatam officio iudicis in eam deducun-
tur: usurae autem eorum non deducuntur, quoniam
ipsi fructus non secundum legem, sed officio iudicis
veniunt. Itaque accessiones videntur esse eorum, quae
ipso iure in iudicium deducuntur. Atque haec de fru-
ctibus post litem contestatam perceptis. Quid dicit de

sdem verbis exhibetur in sch u. ad

BASILICORUM LIBER XXIII. TIT. 1L

fructibus ante litem contestatam perceptis? Paulus ait,
neque corum usuras deberi. Et ratio manifesta est.
Fructus enim ante litem contestatam a bonae fidei pos-
sessore percepti non veniunt officio iudicis in speciali
in rem actione, sed speciali iudicio per condictionem
petuntur. Quoniam autem condictione per se usurae
non petuntur, nec fructuum usurae in eam veniunt.
Itaque regulariter definias, in actione in rem usuras
fructuum, sive ante litem contestatam percepti sunt,
sive pustea, praestari non debere.

XVL

exiguntur.

Ab eo, qui civitati donavit '), usurae non

Qui a fisco emit 2), ante traditionem usuras non
praestat, quia fructus non percepit.

1) ab eo, qui civitati donavit] Qui eivitati
pollicitus est, liberalitatis suae usuras non praestat.

Innominati. Neque enim donatio bonae fidei con-
tractus est, ut lib. 39. tit. 5. dig. 22. seu lib. 47, tit. 1.
cap. 2I. Qui autem civitati pollicetur, opus se factu-
rum vel pecuniam daturum, usuras non debet, nisi ex
die morae. Itaque aliud est donatio, aliud pollicitatio.
In dig. tamen 42. tit. 6. lib, 39. dicitur, donationis iu-
dicium bonae fidei esse.

Poterat quis existimare, civitatem aliquod privile-
gium habere. Kcce autem dicit, eam hoc casu tale
privilegium non habere.

Nota ex Antiquo huius capitis, aliud esse donatio-
nem, aliud liberalitatem: quaere et lib, 11. tit, 1.
cap. 82. et aliud esse donationem, aliud pollicitatio-
nem, ut lib. 54. tit. 13. cap. 1.

2) qui a fisco emit] Scimus, usuras pretii non
exigi ab cmtore ante, quam res ei tradita sit. Si quis
igitur a fisco emerit, nec res ei tradita sit, fiscus
usuras pretii ab eo petere non potest, si rem ei, ut
dixi, non tradiderit. Idemque intelligendum est in em-
tione, quae a privato fit. Hoc enim didicisti lib. 8. de
rebus tit. 1. dig. 13. Ulpiani, seu lib. 19. tit. 8. cap. 13.

Poterat etiam quis hoe loco existimare, fiscum for-
tasse privilegium habere, ut et de civitate dictum est
in superiore themate. Hoc loco tamen ait, nullum fisci
privilegium esse. Quaere et lib. 19. tit. 8. cap. 13.
them. 18. et tit. 6. eiusdem libri, cap. 14.

XVII. Idem. Cum pecuniam!) quotannis sub
usuris levioribus accepissem, promisi, si quo anno
cessassem, totius pecuniae ex die, qua mutuatus sum,
graviores me soluturum, et usuris per aliquot annos
sua die solutis, cessavi. Anni duntaxat post cessa-
tionem usuras graviores praesto.

1) cum pecuniam] Quidam mutuam pecuniam
dederat, et usuras quincunces stipulatus erat. Stipu-
lationi autem adiectum erat, nisi singulis annis ultro
eas usuras solvisset, ut usurae semisses committeren-
tur ex die, qua pecuniam mutuam accepisset. Quaesi-
tum fuit, cum per certum tempus usuras praestitisset,
postea autem cessasset, an usuras semisses deberet ex
die contractus, id est, semisses praestaret eius quogque
temporis, quo in usuris solvendis non cessasset. Deque
eo emissa est constitutio in haec verba: Praesidem pro-
vinciae adi, et is iniquitatem stipulationis inhibebit.
Quae quidem constitutio obscura est. Ego vero Paulus
ita eam interpretor, ut ex die cessationis stipulatio
usurarum semissium committatur, non autem in prae-
teritum tempus, quo in usuris solvendis non cessasset.

e) L. 16. pr. D, XXIilI. 1, legitur et in Sch. f. Ena,ntiophariis ad Basil. XLVII. 1. cap. 21. Fabr. T. VI. p. 204. ubi

Nota rem novam. Lege lib. 23. tit. 1. cap, 40. et huius
tit. cap. 12.

Non obstat cap. 40. tit. 1. quoniam ibi eirca finem
capitis diversa tempora solutionis usurarum non propo-
sita sunt, nec quadam die statuta usurae ultro solutae
dl(‘l.lntlll" sed pactum interpositum proponitur, ut, si
ad diem sors soluta non esset, medii temporis usurae
penderentur. Recte igitur medii temporis usurae pe-
tuntur, quod cessatio pura et non mixta sit. In propo-
sito autem capite plures pensiones usurarum sunt, non
una, ut ibi, et usurarum solutio alia, et placmt, ut
mora intercedente usurae graviores exigerentur. Et
recte Iureconsultus ait, pro tempore post moram totius
pecuniae creditae usuras graviores praestari.

Nota humanitatem necessariam, quae debitori exhi-
betur.

Qui liberalitatis causa?) longo tempore usuras7.17. §. L.
D.XXIL 1

non petiit, non recte usuras praeteritas petit.

2) quiliberalitatis causa] Sic construe. Qui
longo tempore usuras non petiit, usuras praeteriti tem-
poris non recte petit propter liberalitatem, id est, ex
praesumtione eas videtur donasse et remisisse: eamque
mterpretatmnem adiuvat et secunda Antiqui adnotatio.
Non enim dixeris, liberalitatis causa eum non petiisse,
sicut Enantiophanes intellexit: nam si fingamus, libe-
ralilatis causa eum non petiisse, multa ahsurda sequen-
tur. Primum quidem hoce caput rationi contraria do-
cere videtur, eum, qui liberalitatis causa non petiit,
non petere: et quomodo petere possit, quia remisit?
Itaque prior 1nte1pretat10 sequenda est. Neque obstat
cap. 13. Ibi enim creditor, qui per longum tempus
usuras minores oblatas accepit, videtur et in posterum
eas accipere velle, et repellitur tam a praeteritis, quam
a futuris. Hoc autem loco neque offeruntur usurae a

"debitore, nec creditor eas petiit, et repellitur tantum

a praeteritis, futuras autem petit. Et nota, inter se
haec differre, si quis oblatas usuras acceperit, vel nec
petierit, neque ei oblatae fuerint,

Enantiophanis, Atqui digesto 9. dicitur, quamvis
usuras non petierit, tamen earum actionem salvam
manere. Tu vero animum attende ad id, quod hoc
loco dicitur, liberalitatis causa.

Quaere lib. 54. tit. 13. cap. 1. et tam ex illo, quam
ex hoc capite nota, aliud esse donationem, et aliud
pollicitationem,

In tacitis legatis 3) fiscus ommne emolumentum,
etiam usurarum heredi aufert.

8) in tacitis legatis] Si quis Samaritae fidei-
commissum reliquerit, vel alii persunae, quae capere
non potest, illud fiscus capit cum omni emolumento.
Recte, cum omni emolumento. Scimus enim ex supe-
rioribus thematibus, et praecipue ex his, quae posita
sunt dig. 3. fideicommissarium commoda, quae post mo-
ram obveniunt, accipere, Hoc enim fisci privilegium
est, ut hoc digestum ostendit.

Si, cum pupillus?) non habeat tutorem5), heres
legatum non solverit, usuras non debet: quamvis
enim regulariter definitum sit %), minori etiam in
his subveniri, quae non acquisivit, usurae tamen
non propter lucrum petentis introductae sunt, sed
propter moram solventis. Idem est et in eo, cui
solvi non potuit, quod abesset reipublicae causa, et
in omnibus, qui ex iusta causa restituuntur.

k) L. 17. §. 1. D. h, t. totidem verbis legitur

mm) Adde ova,

BASILICORUM LIBER XXIIL TIT. IiI.

4) si cum pupillus] Pupillo tutorem non ha-
benti fideicommissum ab aliquo relictum est. Heres
cum non ignoraret, fideicommissum pupillo sine tuto-
rum auctoritate non recte restitui, moram fecit in re-
stituendo fideicommisso. Quaesitum est, an moram hoe
facere videatur. Paulus ait, nullo modo. Idem est, licet
ei, qui reipublicae causa abest, vel qui ob aliam quam-
libet causam abest, fideicommissum relictum sit. In his
enim casibus heres omni culpa caret, Nec dixeris: At-
qui Praetor succurrit minoribus per restitutionem, non
solum cum laeduntur, sed etiam com non lucrantur,
cum lucrari possent, ut est in titulo de minoribus lib. 4.
Digestorum: idemque auxilium hoe casu etiam eis in-
dulgendum est, ut quamvis heres moram non fecerit,
sic petatur fideicommissum, quasi moram fecerit, Hoe
autem dicit, quod usurae propter poenam cessationis
introductae sint, non propter lucrum alterius. Quo-
modo igitur aequum erit, ab herede, qui moram non
fecerit, usuras exigi? -

Nota, non aliter usuras ab aliquo exigi, nisi ipse
moram fecerit, et ex culpa eius usurae solutae non
sint. Lege et cap. 9. .

5) non habeat tutorem] Nam si tutorem ha-
beat, neque offerat, sed tantum deponat, nihil hoe ei
proderit. Lege cap. 52.

6) quamvis — regulariter definitum sit}
Innominati. Hoc regulariter definitur lib, 4. tit. 4. dig. 7.
them. 5. Lege et finem digesti 9. huius tituli.

Enantiophanis. Lege lib. 31. dig. 87. them. 2. quo
dicitur, usuras legatorum etiam citra moram minoribus
deberi, post annos autem viginti quinque non item:
nisi et mora facta sit.

Nicaei, Ne obstet tibi thema 2. cap. 87, tit. 2.
lib. 44. Ibi enim fingit, degatarium minorem esse: et
ideo imputatur heredi, cur judicem non adierit, et cu-
ratorem minori dari non.petierit, ut ei legatum sol-
veret. Cognati enim necesse habent, tutorem petere.
Cum igitur nee tutorem petere cogatur impuberi, neque
ei solvere, ne male pecunias censumat, non videtur
moram facere, quod pupilli culpa solvere non possit.
In omnibus autem id, quod culpa alterius non fit, pro
impleto habetur. Aut si velis, finge ibi minorem cura-
torem habere, ut ait adnotatio Fhalelaei posita in
cap, 3. tit. 23. lib, 10, Et quaere lib, 56. tit.-6. cap. 16.

Nota, actione ex testamento, quae stricta est, usu-
ras peti, licet in stipulationem deductae non sint. Quod
autem stricta sit, quaere lib. 24. tit. 2. cap. 9. them. 2.
in fine, et eiusdem libri tit. 9. cap. 5. et lib. 44. tit. 2.
cap. 21. et ult. Quod autem stricta aetio usuras non
petat in stipulationem non deductas, quaere lib. 24.
tit, 1. cap. 18. et ibi ultimam adnotationem, et lib. 47.
tit. 1. cap. 22, et lib. 30. cap. 13,

Actio ex locato?) usuras nen petit, nisi ex
pacto, vel mora.

7) actio ex locato] Qui locati convenitur, aut
ex mora, aut ex pacto usuras praestat. Quid enim
si convenerit, ut nisi certa die pensio exsolveretur, usu-
rae penderentur? Tunc enim, licet a locatore inter-
pellatus non sit, ne scilicet moram ideo fecisse videatur,
quod interpellatus sit, usuras praestat. Ab eadem dis-
tinctione pendet, quod dicitur in ,digesto 9. huius
tituli,

Fiscus ex suis quidem 8) contractibus usuras non
praestat. Cum autem in locum privati succedit, prae-
stat. Ipse vero usuras exigit, ut a conductoribus
tributorum et vectigalium, qui tardius solvunt.

0) Fabr, in marg. nofat, delendam esse negationem.

8) fiscus ex suis quidem] Usurae a fisco tacite
non petuntur, ut diximus in bonae fidei iudiciis ex mara
usuras peti, officio scilicet iudicis. ltaque si fiscus de-
bitor sit ex causa bonae fidei iudicii, licet moram fe-
cerit, usuras non praestat. Ipse tamen usuras semper
a debitoribus suis exigit, si cessaverint in solutione.
Interdum tamen fiscus ipse usuras praestare compelli-
tur, ut cum privato heres extiterit, quia personam pri-
vati subit. Praeter ea, quae dicta sunt, disce et aliud
fisei privilegium: fiscus enim usuras semisses accipit.

et creditor decesserit fisco herede relicto, debitor in
futurum ab eo tempore, quo fiscus creditori heres ex-
titit, usuras semisses praestare incipit. Quin etiam dicit
Modestinus in dig. 43. si fiscus suceesserit creditori, qui
usuras stipulatus non erat, ipsum usurarum nomine
tacitam stipulationem habere videri ab eo tempore, quo
creditori successit. Nota privilegium fisci mirabile, quod
licet in bonae fidei iudicio moram fecerit, usuras non
praestat.

Ne quis miretur, quod Iureconsultus fisco privile-
gium tribuat: fiscus enim populi et omnium, et com-
munitatis est. Quod igitur pluribus et publice utile est,
privatis praefertur.

Lege lib. 56. tit. 2. cap. 6. quo dicitur: Si fiscus pri-
vato succedit, pro anteriore tempore successionis suae
privati iure utitur: ex quo autem debitum inter nomina
fiscalia relatum est, utitur propriis privilegiis, Lege
cap. 43. huius tituli, et ibi Antiquum.

infert, postquam debitum eius ad fiscum transiit,

Qui res civitatum administrant 9), et operum
curatores usuras praestant pecuniae, quae apud eos
remansit, nec vero eius, quae redemtoribus data
est 10), etiamsi negligenter dederint: nisi forte do-
lum admiserint.

9) qui res civitatum administrant] Qui
pecunias civitatis detinent, usuras earum praestant,
quasi ex tacita stipulatione: sicut et curatores operum
eius pecuniae, quae apud eos remansit: nam si eam
redemtoribus dederint, usuras eius non praestant, etiamsi
negligenter eam dederint. Observa quod dixi, eflamsi
negligenter: nam si fraudulenter, usuras eius praestant.
Quae autem redemtores operum reliquati sunt, curator
praestat et heres eius, ut lib. 50. tit. 8. dig. 9.

10) nec vero eius, quae redemtoribus
data est] Usuras quidem eius pecuniae non prae-
stant. Reliqua autem, quae traxerunt operum redem-
tores, ipsi praestant, ut ait Innominatus extrinsecus.

Si is, qui iussit1!) in civitate poni imagines
vel statuas, diem non praefinierit, Praeses praefiniet:
post quem heres civitati tertiam centesimae prae-
stabit.

11) siis, qui iussit] Innominati. Hoc intellige
secundum id, quod positum est lib. 50. tit. 10. dig. 5.
quo dicitur: Si quidem testator tempus non praefinie-
rit, et dicant heredes, aut se statuas non invenire, aut
de loco controversiam fieri, pecuniam deponant: alio-
quin usuras semisses protinus pendant. Sin autem tem-
pus a testatore praefinitum non sit, Praeses statuet:
intra quod si heredes statuas non posuerint, usuras
leviores intra sex menses, postea vero semisses pen-
dunt. Sciendum autem est, lib. 32. dig. 11. them. penult.
seu lib. 44. tit. 2. cap. 11. dici: Si quid legavero civitati

ad opus faciendum, quisque heredum in solidum tene-

marg. addit vay Yoyor. ss) Fabr. in marg. praefigit 7 et anfea

&) Fabr. in marg. emendat yivwoxe.

Itague si quis pecuniam acceperit sub usuris trientibus, -

Qui minores usuras privato praestat, semissesZ, 17, §.6
D, XXIIL 1.

"BASILICORUM LIBER XXIIL TIT. IIL

tur, tempusque ei praestituitur ad opus faciendum, et
actionem habet adversus coheredes pro rata. Idem et
in statuis. Sivero opus facere ipsi heredes jussi sunt,
non audiuntur, si operis pecuniam civitati dare velint.
Nam lib. 50. tit. 12.-dig. 13. seu lib. 54 tit. 13. cap. 13.
dicitur: Is, qui opus facere pollicitus est, ipsum facere
debet, non pecunias pro eo inferre. Ad quem autem
pertineant statuae in civitate positae, disces ex lib. 42.
tit, 5. dig. 29. .

XVIIL ldem, Evicta re vendital), si initio con-
venerit, ut venditor pretium restitueret, quamvis em-
tor post litem contestatam fructus petitori praestet,
ipse tamen post evictionem usuras accipit, et damnum
medii temporis 2) ipsum respicit.

Post traditionem 3) defuncto venditore, licet eius
successor incertus sit, tamen pretii non depositi ¢)
usuras emtor praestat,

1) evicta re vendita] Si convenerit inter em-
torem et venditorem, ut re ab aliquo evicta venditor
pretium restitueret, hoe est, simplum et sine usuris, res
autem evicta sit, a tempore tantum post evictionem
venditor emtori usuras praestare cogitur, quamvis em-
tor Petro fructus a tempore litis contestatae restituere
compellatur. Damnum enim medii temporis, id est, in-
ter litem contestatam et rem iudicatam, emtorem re-
spicit. :

Innominati. Non petit a venditore a lite contestata
usuras pretii pro fructibus, in quibus damoum passus
est, sed ipse periculum eorum agnoscit, quia licebat ei
non litigare, aut in ipsa litis contestatione fundi pos-
sessione cedere et pretium accipere secundum pactum
conventum: quod cum non fecerit, sed certamen sub-
ierit, et litem protelaverit, merito quod eulpa sua fru-
ctuum damnum passus sit, temporis durante lite trans-
acti usuras petere non potest.

2) damnum medii temporis] Inter litem con-
testatam et rem iudicatam. Huius enim temporis fru-
ctus rei Petro praestat: ipse autem usuras pretii a ven-
ditore hon consequitur. Cyrillus. Usuras pretii rei
evictae.

3) post traditionem] Post traditionem emtor,
licet venditoris heres non appareat, usuras praestat,
nisi pecuniam deponat.

Innominati, Lege dig. 15. them. 2. et finem dig. 9,
huius tituli.

Emtor sine interpellatione moram facere videtur in
solutione pretii: nisi scilicet eo tempore, quo res ei tra-
dita est, ipse pretium solverit vel obsignatum depo-
suerit. Quid vero, si res ei tradita fuerit, venditor
autem statim decesserit, ut incertum sit, quis ei heres
futurus sit, num usuris liberabitur emtor, cum heres
venditoris inecertus sit? Papianus ait, nullo modo.
Quaere cap. 17. them. 2. 3. 4. et cap. 9. them. 2, et
cap. 54. 57. et ibi adnotata, et cap. 17. them. 3. et lib. 19.
tit, 3. cap. ult. et ibi adnotationem.

4) tamen pretii non depositi] Idque recte
dixit Tureconsultus, quoniam emtor moram facere vi-
detur, quod rem nactus sit, nec statim atque res ei
tradita est, pretium solverit. Nam ab eo tempore mo-
ram facere videtur: ideoque nisi pretium deposuerit,
usuras praestat.

Neque obstat cap. 9. et them. 4. capitis 17, Illa enim
de usuris agebant, quae propter cessationem et moram
debitorum infliguntur. In mora autem non est usura-
rum debitor, si non habeat, cui eas solvere possit. Hoc

